
Ауыл шаруашылығы саласы қай елдің де болмасын экономикалық 

дамуының, тәуелсіздігінің және тұрақтылығының  негізгі тірегінің бірі. 

Қазақстан, егемендік алғаннан бері Елбасымыздың арнайы көңіл бөлуінің 

арқасында ауыл шаруашылығы саласын реформалау іс-шаралары қарқынды 

атқарылып, мемлекет тарапынан ерекше қолдаулар мен көмектер ауқымы да 

артып келеді. 

Қарқынды мал шаруашылығын басқарудың экономикалық тиімділігі 

жануарларды ұтымды күту, яғни қоражайдағы оңтайлы микроклиматпен 

тікелей байланысты. Жануарлар қаншалықты асыл тұқымды және асыл 

тұқымдық қасиеттері жоғары болғанымен, оңтайлы микроклимат қажетті 

жағдайда болмаса, жануардың денсаулығын сақтауға және тұқым беруіне 

байланысты өндірістік қабілеттерін толықтай көрсете алмайды.  

Қазіргі заманауи ветеринарлық және санитарлық нормалармен 

қамтамасыз етілген, технологиялық қондырғылармен жабдықталған 

қоражайлардың өзінде де, қоршаған орта климаттың өзгеруі, микроклимат 

параметрлерінің ауытқуына себепші болады [1]. 

Жануарлардың жоғары өнімділігін сақтау үшін, қарқынды өндіріс 

технологияларымен, сондай-ақ азықтандыру жағдайларын оңтайландыру, 

санитарлық –гигиеналық мәдениеттің жоғары деңгейін ұстап тұру, 

жануарлардың организмі мен олардың тіршілік ету ортасы арасындағы тепе-

теңдікті қамтамасыз етумен байланысты. Алайда, өндірісті 

индустрияландырудың өсуімен, микроклиматтың өзгеруімен, жануар 

біршама стресске ұшырайды, бұл жануарлардың өнімділігі мен мерзімінен 

бұрын қолданыстан шығуына әкеліп соқтыратыны анықталды [2].  

Жануарларды қоражайда ұстау кезінде оңтайлы микроклиматты жасау 

және оны барлық кезеңдерінде бір қалыпта ұстау маңызды болып табылады. 

Ол қоражайдың және техноло-гиялық жабдықтардың жай-күйін ескере 

отырып, ауа ортасының, оның газының, микробтық және шаңның 

ластануының физикалық жағдайын үйлестіретіні белгілі. 

Желдетудің санитарлық-гигиеналық құндылығының маңызы, егер ішкі 

ауа сыртқы ауамен алмаспайтын болса, онда мал шаруашылығы объектілері 

тез арада зиянды қасиеттерге ие болады. Ол көптеген су буларын жинайды, 

сонымен қатар шаң мен микро-ағзалардың, организмге өте зиянды 

көмірқышқыл газ, аммиак, сутегі сульфидінің және т.б. концентрациясын 



арттырады. Мұндай ауа, жылу алмасуына, жануарлардың тәбетіне, қоректік 

заттардың сіңірілуіне және ассимиляциясына, метаболизмге кері әсерін 

тигізеді. Нәтижесінде, бұл жануарлардың денсаулығына, сүт өнімділігі мен 

өнім сапасына әсер етеді. Нашар желдетілетін ауада сиырлардың сүт 

өнімділігі 18%-ға дейін төмендейді [3]. 

Зерттеу мақсаты - Симентал етті-сүтті тұқым сиырларының сүт 

өнімділігіне микроклимат параметрлерінің (температураның, 

ылғалдылықтың, ауа жылдамдығының) әсерін зерттеу. 

 Материалды және зерттеу әдістері. Зерттеу жұмыстары Солтүстік 

Қазақстан облысының Ақжар ауданына қарасты, Даут ауылында орналасқан 

«Бекет» ЖШ-да өткізілді. Шаруашылық өз жұмысын 2015 жылы тамыз 

айында бастады. Шаруашылықта шамамен 2000 ірі қара мал басы бар. Оның 

ішінде: симментал тұқымы 800 сиыр + 15 бұқа бар, сиырларды бос күйінде 

және жекелеген бокстарда ұстайды.  

Қоражай ауа салқындату жүйелерімен жабдықталған. Ауаны 

салқындату және оның ылғалдылығын қажетті қалыпта ұстау автоматты 

режимде өтеді, сонымен қатар  20-25°C және одан жоғары температурада 

жұмыс істейтін желдеткіштер орнатылған. Оңтайлы температура мен 

ылғалдылық көрсеткіштеріне жеткен кезде қондырғылар өздігінен  

ажыратылады. Сарқынды желдеткіш құрылғылары табиғи газбен жабдықтау 

жүйесін пайдаланады.  

Температура мен ылғалдылық жағдайларын, сиырлардың әр түрлі 

физиологиялық күйде сақталатын қоражайларда психрометр көмегімен 

анықталды. Қоражайда ауа температурасы жануарлар үшін ең қолайлы 15-

21°C саналады. Ауа температурасы 15-18°C болғанда, желдеткіш минутына 

13 айналым жасаса, қоршаған орта температурасы 19-21°C-қа дейін 

көтерілген кезде, желдеткіш  минутына 22 рет жиі айналады. 

 Зерттеу жұмыстарының мақсатына қарай,  микроклимат параметрлері, 

мал шаруашылығы ғимараттарының микроклимат және желдету мониторингі 

бойынша нұсқауларға  сәйкес анықталды.  

Зерттеулердің нәтижелері. Жануарлардың өнімділігіне әсер ететін 

микроклиматтың негізгі параметрлері жыл мезгілінің қыс айларына қарай 

ғимараттарда анықталды (кесте 1).  

Зерттеу жүргізген кезде сиырлар тұратын қоражайларда оңтайлы 

температура мен ылғалдылық сақталды. 

Жануарларға арналған кешенде оңтайлы температура режимі 15-20°C 

және ылғалдылық көрсеткіші 40-50% құрау керкек, бұл жануарларға 

тағамның тұтынылуына барынша көп уақыт жұмсауды және сиырдың жатып 

тынығу кезінде оны сүтке қайта өңдеуге мүмкіндік береді.  

Шаруа қожалығында сиырларды сақтау және азықтандыру үшін 

құрылған оңтайлы жағдайлар өндірістің жоғары сүт өнімділігін алуға 

мүмкіндік береді. 

Зерттеу нәтижелерінде алынған деректерді, әдебиетте берілген 

деректермен салыстырған кезде  біздің зерттеу жүргізген сиырлардан 

алынған  сүт өнімділігі 15,1 % -ға төмен екендігі байқалады. Негізгі топ 



сиырларының жылдық сүт өнімі 3828 л, ал айлық көрсеткіші  – 382 л 

құрайды, әдебиет деректері бойынша симентелл сиырлары жылына  4500 л, 

ал айына – 450 л сүт береді екен. Сүттің төмен бөліну себептерінің бірі, ол 

мал қорасындағы зоогигиеналық талаптардың  нормадан ауытқуына және 

жаңа қонысқа, ортаға бейімделуімен байланыстыруға болады.  

 

1. Кесте. Сиырлар тұратын қоражайларда микроклиматтың  

көрсеткіштері  

 

Микроклимат көрсеткіші Жыл мезгілі: Қыс - желтоқсан айы 

 Зерттеу 

көрсеткіші 

Нормада болу керек 

Температура, С° 

Ылғалдылығы,  % 

Ауа қозғалысының жылдамдығы, 

м/с 

Аммиак концентрациясы,мг/м2 

Көмір қышқыл газы 

концентрациясы,% 

10,20 °С 

81,00 %  

0,63м/с. 

18,0 мг/м2 

0,28 % 

14-16 °С 

60-80 % 

0,35 м/с. 

15 мг/м2 

0,25 % 

 

Қорытындылай келе, жоғарыда қарастырылған зерттеу нәтижелері 

көрсеткендей, сиырлардың сүт өнімділігін артыру мақсатында мал 

қораларында оңтайлы зоогигиеналық   көрсеткіштерді  жасау керек. 

